
16.  Trefniadau Ymadael a Therfynu’r Gwasanaeth
1. Cyflwyniad
Mae Cyngor Gwynedd yn bwriadu comisiynu gwasanaeth ‘Galw Mewn’ i bobl ifanc ar draws y Sir. Bydd y gwasanaeth hwn yn darparu mynediad hygyrch, hyblyg a phrydlon i gymorth sy’n gysylltiedig â thai, gyda ffocws clir ar atal digartrefedd drwy ymyrraeth gynnar ac effeithiol.

Bydd y gwasanaeth yn cael ei ariannu drwy’r Grant Cymorth Tai (GCT) a bydd yn ffurfio rhan allweddol o ymateb strategol y Cyngor i atal digartrefedd ymhlith pobl ifanc.
2. Y Cyd-destun
Mae Gwynedd wedi gweld cynnydd mawr yn nifer y cyflwyniadau Digartrefedd ers 2020, gyda niferoedd yn parhau i fod yn uchel hyd flwyddyn yma 2025/26.  Mae'r Cynllun Ailgartrefu Cyflym a gyhoeddwyd yn ystod 2024 yn ein hysbysu, o'r data a'r gwaith ymchwil estynedig, bod ‘Atal Digartrefedd’ yn flaenoriaeth strategol i Cyngor Gwynedd.
Mae ymyraethau penodol a’r gyfer pobl ifanc, ac rydym yn adnabod fod angen moderneiddio gwasanaethau a sicrhau fod plith o llwybrau a’r gael ac ar yr adeg iawn, h.y. o lle i droi am ymyraethau cynnar i cefnogaeth mewn eiddo parhaol. Bydd hyn yn rhan o'r themâu allweddol er mwyn sicrhau bod Gwasanaeth ystyrlon a digonol yn cael ei ddarparu i pobl ifanc mwyaf bregus y Sir.
Ar ôl cynnal ymarferiad asesu anghenion ym mis Mawrth 2026, ail-ategwyd bod nifer uchel o pobl ifanc yn defnyddio darpariaethau ‘galw mewn’ presennol. O adolygiadau sydd yn cael ei cynnal yn flynyddol a’r darpariaethau ‘galw mewn’ dros y Sir mae’n amlwg fod y gofyn am y fath o wasanaeth ac ymyrraeth cynnar yn llawer uwch nag y darpariaeth sydd yn cael ei gynnig o dan y grant. Mae hefyd yn amlwg does dim digon o ddarpariaeth dros y Sir yn ei gyfanrwydd. 
Mae nawr yn amserol i fod yn moderneiddio'r ffordd y mae gwasanaethau yn cael eu cyflwyno, eu caffael ac i sicrhau bod Gwasanaeth i bawb. Yn ei dro, byddwn yn symud ymlaen gyda'n haddewid i sicrhau bod digartrefedd yn brin, yn fyr ac nad yw'n rhywbeth sy'n digwydd dro ar ôl tro.
Mae yn hynod o galonogol i weld yr deilliannau mae darpariaeth ‘galw mewn’ yn rhoi ac yn holl bwysig fod pobl ifanc yn medru manteisio a’r cael mynediad i cefnogaeth hyblyg a lle mae’r drws a’r agor. Mae’r gwasanaeth yma yn unigryw i pobl ifanc, a’r eu telerau nhw ac yno a’r yr adeg cywir.
3. Diben y Gwasanaeth
Diben y gwasanaeth yw:

- Atal digartrefedd ymhlith pobl ifanc
- Darparu mynediad hawdd i gymorth heb rwystrau
- Cefnogi sefydlogrwydd tai ac annibyniaeth
- Gwella llesiant a gwydnwch unigolion
- Galluogi mynediad at wasanaethau ehangach trwy gyfeirio effeithiol
4. Cyfeiriad Strategol
Mae’r gwasanaeth hwn yn eistedd o fewn cyd-destun deddfwriaethol a strategol Cymru, gan gyfrannu at flaenoriaethau cenedlaethol a lleol.
Deddf Tai (Cymru) 2014 – Cefnogi dyletswyddau’r Awdurdod i atal digartrefedd ac i ddarparu cymorth o fewn y cyfnod statudol.
Deddf Gwasanaethau Cymdeithasol a Llesiant (Cymru) 2014 – Hyrwyddo llesiant a dull sy’n canolbwyntio ar yr unigolyn, gyda ffocws ar weithio mewn partneriaeth.
Deddf Llesiant Cenedlaethau’r Dyfodol (2015) – Gweithredu yn unol â’r pum ffordd o weithio: atal, hirdymor, integreiddio, cydweithio ac ymglymiad.
Confensiwn y Cenhedloedd Unedig ar Hawliau’r Plentyn (UNCRC) – Sicrhau bod hawliau pobl ifanc yn ganolog i ddarpariaeth y gwasanaeth.
Strategaeth Dileu Digartrefedd Cymru – Cyfrannu at y nod o wneud digartrefedd yn brin, yn fyr ac nad yw’n ailadrodd.
Bydd y gwasanaeth yn gweithredu yn unol ag egwyddorion y Grant Cymorth Tai, gan gynnwys ymyrraeth gynnar, hyrwyddo annibyniaeth a darparu cymorth sy’n gysylltiedig â thai.
5. Gofodau ‘Galw Mewn’
Bydd y gwasanaeth yn darparu mynediad ‘galw mewn’ heb fod angen apwyntiad ymlaen llaw, mewn amrywiaeth o lleoliadau cymunedol addas ar draws Gwynedd.
Rhaid i’r darparwr:

- Sicrhau bod lleoliadau yn hygyrch, amlwg ac yn hawdd eu cyrraedd
- Darparu amgylchedd croesawgar, diogel a chynhwysol
- Sicrhau presenoldeb cyson a dibynadwy
Disgwylir i’r gwasanaeth ddarparu mynediad teg ar draws Gwynedd, gan gynnwys ardaloedd gwledig, ac ni ddylai’r ddarpariaeth fod wedi’i chanolbwyntio mewn ardaloedd trefol yn unig.

Bydd angen i’r darparwr amlinellu model darparu clir, yn cynnwys:

- Lleoliadau a daearyddiaeth y ddarpariaeth
- Amlder a oriau sesiynau
- Dulliau ymgysylltu gyda phobl ifanc

Disgwylir i’r darparwr ddangos dull arloesol o ddarparu’r gwasanaeth, gan wneud defnydd effeithiol o wahanol leoliadau a dulliau i gyrraedd pobl ifanc.
Gall y model ddarparu gynnwys cyfuniad o sesiynau galw mewn wyneb yn wyneb a mynediad digidol er mwyn sicrhau cyrhaeddiad effeithiol ar draws holl ardaloedd Gwynedd.

6. Cynnig Craidd y Gwasanaeth
Bydd y gwasanaeth yn gweithredu fel gwasanaeth galw i mewn, gan gynnig mynediad hyblyg heb rwystrau i bobl ifanc, heb fod angen apwyntiad ymlaen llaw.
Disgwylir i’r gwasanaeth gael ei ddarparu yn unol â’r canlynol:
· Oriau agor: Dydd Llun i ddydd Gwener, 9yb – 5yp
· Lefel ddarpariaeth: hyd at 20 uned yr wythnos
At ddiben y fanyleb hon, mae “uned” yn cyfeirio at (e.e. sesiwn / cyswllt).
Gall lefel y ddarpariaeth hon fod yn destun newid neu ehangu yn ystod cyfnod y gytundeb, yn seiliedig ar:
· gyfeiriad y Tîm Comisiynu
· tystiolaeth o alw a defnydd gwasanaeth
· argaeledd cyllid

Bydd y gwasanaeth yn darparu:

- Cyngor a chefnogaeth tai
- Cymorth i atal colli llety
- Cymorth ariannol a rheoli tenantiaeth
- Cyfeirio a chyfeirio ymlaen at wasanaethau perthnasol
- Cymorth llesiant a datblygu sgiliau

Nid yw'r gwasanaeth wedi'i gynllunio i ddarparu cefnogaeth hirdymor neu reoli achosion parhaus. Yn hytrach, ei ddiben yw darparu ymateb amserol, ymarferol a phwrpasol sy'n helpu pobl ifanc i ddatrys materion uniongyrchol, cryfhau eu gwydnwch a chysylltu â chymorth pellach lle bo angen.
Gall hyd yr ymyrraeth amrywio yn dibynnu ar anghenion yr unigolyn. Mewn rhai achosion, gall un cyswllt byr fod yn ddigonol, tra mewn achosion eraill gall fod angen nifer o sesiynau dros gyfnod cyfyngedig o amser er mwyn cyflawni canlyniad ystyrlon.
Disgwylir i'r darparwr weithredu model cymorth byr sy'n canolbwyntio ar ganlyniadau, gyda llwybrau clir i gyfeirio neu drosglwyddo unigolion i wasanaethau mwy arbenigol neu hirdymor pan fo hynny'n briodol.
Fel arfer ni ddylai ymyrraeth unigol ymestyn y tu hwnt i gyfnod o 4 wythnos, oni bai bod rheswm clir a chofnodiedig dros wneud hynny.

6.1. Mynediad at Gymorth a Gwasanaethau ehanach
Mae sicrhau bod pobl ifanc yn gallu cael mynediad at gymorth ehangach yn elfen allweddol o’r gwasanaeth hwn.
Disgwylir i’r darparwr weithredu fel pwynt mynediad cynnar i gymorth, gan alluogi pobl ifanc i gysylltu’n brydlon ac effeithiol gyda gwasanaethau ac asiantaethau perthnasol.
Bydd hyn yn cynnwys:
· Darparu cyngor cychwynnol a chymorth i nodi anghenion unigol
· Cyfeirio a chysylltu pobl ifanc gyda gwasanaethau addas
· Cefnogi pobl ifanc i ymgysylltu â gwasanaethau lle bo angen
Gall hyn gynnwys cyfeirio at ystod o wasanaethau, gan gynnwys ond heb fod yn gyfyngedig i:
	Adran Digartrefedd y Cyngor

	SPOA (Single Point of Access)

	Gwasanaethau iechyd meddwl

	Gwasanaethau camddefnyddio sylweddau

	Gwasanaethau ieuenctid

	Addysg, hyfforddiant a chyflogaeth

	Cyngor ariannol a budd-daliadau

	Gwasanaethau arbenigol (e.e. cam-drin domestig)

	Mynediad at fwyd a chefnogaeth brys (e.e. banc bwyd, talebau)

	Grantiau a ffynonellau cymorth ariannol perthnasol


Disgwylir i’r darparwr ddatblygu a chynnal cysylltiadau effeithiol gyda gwasanaethau partner er mwyn sicrhau llwybrau clir a phrydlon i gymorth.

6.2 Ymyrraeth Ddigidol a Chymorth o Bell
Mae'r Awdurdod yn cydnabod nad yw cymorth wyneb yn wyneb bob amser yn addas nac yn hygyrch i bob person ifanc. O ganlyniad, disgwylir i'r darparwr gynnig elfen ddigidol fel rhan o'r gwasanaeth er mwyn gwella hygyrchedd, ymatebolrwydd a chyrhaeddiad ar draws Gwynedd.
Er mai cymorth wyneb yn wyneb fydd prif ddull darparu'r gwasanaeth, dylai'r ddarpariaeth ddigidol gynnig opsiynau ychwanegol i bobl ifanc sydd:
· Yn byw mewn ardaloedd gwledig neu anodd eu cyrraedd.
· Yn wynebu rhwystrau trafnidiaeth.
· Yn ffafrio cyfathrebu o bell.
· Yn teimlo'n bryderus ynghylch mynychu gwasanaethau wyneb yn wyneb.
· Angen mynediad cyflym at wybodaeth, cyngor neu gymorth cychwynnol.


Gall y ddarpariaeth gynnwys:
· Galwadau ffôn.
· Galwadau fideo.
· Cyfathrebu drwy e-bost.
· Negeseuon testun neu negeseuon diogel drwy blatfformau cytûn.
· Sesiynau ymgynghori rhithiol unigol neu grŵp lle bo'n briodol.
· Darparu gwybodaeth, cyngor ac adnoddau digidol hygyrch.

Disgwylir i'r darparwr sicrhau:
· Bod unrhyw ddarpariaeth ddigidol yn ddiogel ac yn cydymffurfio â gofynion diogelu data a chyfrinachedd.
· Bod pobl ifanc yn gallu dewis y dull ymgysylltu sy'n gweddu orau i'w hanghenion.
· Nad yw'r defnydd o ddulliau digidol yn lleihau mynediad at gymorth wyneb yn wyneb.
· Bod llwybrau clir ar waith ar gyfer uwchgyfeirio achosion lle canfyddir risg, pryder diogelu neu angen am gymorth mwy dwys.

Anogir y darparwr i ddefnyddio dulliau digidol arloesol i estyn allan at bobl ifanc ac i hyrwyddo'r gwasanaeth, gan sicrhau bod y ddarpariaeth yn parhau i fod yn hygyrch, yn gynhwysol ac yn berthnasol i anghenion pobl ifanc Gwynedd.
7. Canlyniadau Disgwyliedig
Prif nod y gwasanaeth yw cefnogi pobl ifanc i atal neu oresgyn anawsterau sy'n ymwneud â thai cyn iddynt waethygu, gan hyrwyddo annibyniaeth, gwydnwch a sefydlogrwydd hirdymor. Disgwylir i'r gwasanaeth gyflawni'r canlyniadau canlynol:
· Lleihau digartrefedd ymhlith pobl ifanc
· Gwella sefydlogrwydd tai
· Cynyddu mynediad at wasanaethau
· Gwella llesiant

8. Dull ac egwyddorion gweithio
Bydd y gwasanaeth yn mabwysiadu dull sy’n seiliedig ar egwyddorion Amgylchedd Seicolegol Gwybodus (PIE) a dull sy’n ystyriol o drawma.
Disgwylir i’r darparwr sicrhau bod yr ymagwedd hon wedi’i hymgorffori ym mhob agwedd o’r ddarpariaeth gwasanaeth.
Rhaid i’r gwasanaeth:
· Sicrhau bod staff wedi’u hyfforddi’n briodol mewn PIE a dull sy’n ystyriol o drawma
· Dangos dealltwriaeth o effaith trawma a phrofiadau niweidiol cynnar ar bobl ifanc
· Mabwysiadu dull empathig, di-farn ac sy’n seiliedig ar gryfderau
· Creu amgylchedd sy’n hyrwyddo ymdeimlad o ddiogelwch, ymddiriedaeth a chysondeb
· Sicrhau bod pobl ifanc yn cael eu cynnwys yn weithredol yn eu penderfyniadau a’u cynlluniau cymorth
Disgwylir i’r darparwr allu dangos sut mae’r egwyddorion hyn yn cael eu rhoi ar waith yn ymarferol fel rhan o’u model darparu.

9. Gofynnion Staffio
Rhaid i’r darparwr sicrhau bod ganddynt strwythur staffio priodol i gyflawni’r gwasanaeth yn effeithiol.
Disgwylir i staff:
· Fod yn weithwyr cymorth medrus gyda phrofiad perthnasol o weithio gyda phobl ifanc
Rhaid i’r holl staff dderbyn hyfforddiant priodol, gan gynnwys:
· Amgylcheddau Seicolegol Gwybodus (PIE)
· Ymarfer sy’n ystyriol o drawma
· Diogelu

Disgwylir i staff feddu ar ddealltwriaeth o amrywiaeth, cydraddoldeb a chynhwysiant, gan gynnwys ymwybyddiaeth o faterion sy'n effeithio ar bobl ifanc LGBTQ+ ac unigolion o wahanol hunaniaethau rhywedd a chyfeiriadau rhywiol.
Rhaid i staff allu darparu gwasanaeth sy'n barchus, di-farn ac sy'n canolbwyntio ar yr unigolyn, gan gydnabod ac ymateb yn briodol i anghenion, profiadau a hunaniaeth pob person ifanc.
Disgwylir i'r darparwr sicrhau bod staff yn derbyn hyfforddiant neu ddatblygiad proffesiynol priodol i gefnogi ymarfer cynhwysol a hyrwyddo mynediad cyfartal at y gwasanaeth.
Rhaid i’r darparwr sicrhau bod:
· Pob aelod o staff wedi derbyn gwiriad uwch boddhaol gan y Gwasanaeth Datgelu a Gwahardd (DBS) cyn cychwyn yn eu swydd
Rhaid i’r gwasanaeth fod yn gwbl ddwyieithog:
· Rhaid darparu’r holl wybodaeth, cyngor a chefnogaeth yn y Gymraeg a’r Saesneg, yn unol ag anghenion a dewis yr unigolyn
· Disgwylir i staff feddu ar y gallu i ddarparu’r gwasanaeth yn Gymraeg
· Rhaid i unrhyw weithgareddau cyhoeddus neu sesiynau grŵp fod yn gwbl ddwyieithog, gyda chymorth cyfieithu ar gael lle bo angen
Disgwylir i’r darparwr sicrhau:
· Goruchwyliaeth ffurfiol rheolaidd i staff
· Gwerthusiad blynyddol o berfformiad
· Cynllun Datblygu Personol ar gyfer pob aelod o staff
· Adnabod a darparu ar gyfer anghenion hyfforddiant parhaus
Disgwylir i staff newydd dderbyn anwythiad o fewn 3 mis i ddechrau yn eu swydd.
10. Gwerth y gytundeb

Ni fydd uchafswm gwerth y contract ar gyfer y cyfnod contract cychwynnol (Blwyddyn 1) yn fwy na £118,545 (gan gynnwys TAW)
Dylai'r darparwr gyflwyno atodlenni ariannol yn seiliedig ar y costau ar gyfer Blwyddyn 1. 
Yn amodol ar gyfyngiadau ariannu, bwriedir cynnwys chwyddiant ar y gytundeb i'r gytundeb cyffredinol ar gyfer Blynyddoedd 2 a 3. 
DYDDIAD CYCHWYN Y GYTUNDEB HWN YW 01/12/2026 I'R 30/11/2029 GYDAG OPSIYNAU I'W YMESTYN AM FLWYDDYN I FLWYDDYN HYD AT 31/10/2032 (3 BLYNEDD CYCHWYNNOL GYDAG OPSIYNAU AR GYFER +1 +1 +1 - UCHAFSWM O 6 BLYNEDD) 
⁠Ni ddylai'r Ffioedd Rheoli Canolog fod yn fwy na 10% o gyfanswm y gost uniongyrchol ac anuniongyrchol o gyflwyno'r gwasanaethau. 
Gwneir taliadau i'r darparwr ar ôl derbyn anfoneb fisol/chwarterol.
10.1. Ehangu’r gytundeb
Mae’r Awdurdod yn cydnabod y gall anghenion a galw am y gwasanaeth newid dros amser. O ganlyniad, gall fod cyfleoedd i:
· ehangu neu addasu’r ddarpariaeth
· datblygu elfennau gwasanaeth newydd
Bydd unrhyw newidiadau neu ehangu yn amodol ar:
· argaeledd cyllid ychwanegol
· tystiolaeth o angen
· cytundeb rhwng y partïon
Nid yw’r Awdurdod yn gwarantu cyllid ychwanegol ond mae’n ceisio gweithio mewn partneriaeth i ddatblygu’r gwasanaeth lle bo hynny’n briodol.
11. Ariannu, Gwerth Ychwanegol a Dim Dyblygu
Rhaid i’r darparwr sicrhau nad yw’r gwasanaeth hwn yn dyblygu darpariaeth sy’n cael ei hariannu drwy ffynonellau eraill.

Rhaid i’r darparwr:
- Dangos gwerth ychwanegol clir
- Datgan pob ffynhonnell cyllid berthnasol
- Sicrhau nad oes double funding

Bydd y gwasanaeth yn cynrychioli darpariaeth newydd neu ehangu ar ddarpariaeth bresennol gyda thystiolaeth glir o ychwanegedd.

Mae gan y Cyngor yr hawl i ofyn am dystiolaeth ariannol ac i adennill cyllid os canfyddir dyblygu.
12. Datblygu’r Gwasanaeth a Gweithio mewn Partneriaeth
Disgwylir i’r darparwr weithio’n agos gyda’r Awdurdod drwy gydol y gytundeb i ddatblygu dealltwriaeth fanwl o anghenion pobl ifanc yng Ngwynedd.
 
Bydd hyn yn cynnwys:
 - Adnabod ardaloedd o alw uchel
 - Deall problemau sy’n wynebu pobl ifanc
 - Nodi bylchau mewn darpariaeth
 
Bydd y gwasanaeth yn hyblyg ac yn esblygu yn seiliedig ar ddata, tystiolaeth ac adborth.
 
Bydd y Comisiynydd a’r Darparwr yn:
 - Adolygu’r ddarpariaeth
 - Nodi cyfleoedd i wella
 - Ystyried ehangu neu ddatblygu gwasanaethau newydd
 
Gall hyn gynnwys ehangu darpariaeth neu gomisiynu pellach, yn amodol ar gyllid.
 
Disgwylir i’r darparwr gyfrannu drwy rannu mewnwelediadau, data a syniadau datblygu.
Rhaid i'r darparwr sicrhau bod y gwasanaeth wedi'i gofrestru ar DEWIS Cymru (www.dewis.wales) a bod yr holl wybodaeth berthnasol yn cael ei chadw'n gyfredol drwy gydol cyfnod y contract.

13. Diogelu a Rheoli risg
Mae diogelu ac amddiffyn pobl yn egwyddor sylfaenol i’r gwasanaeth hwn, yn unol â Deddf Gwasanaethau Cymdeithasol a Llesiant (Cymru) 2014.
Rhaid i’r darparwr sicrhau bod polisïau a gweithdrefnau diogelu cadarn ar waith ac wedi’u gweithredu’n effeithiol.
Rhaid i’r gwasanaeth:
· Gydymffurfio â phob fframwaith diogelu perthnasol yng Nghymru
· Bod â pholisïau diogelu clir ac wedi’u diweddaru’n rheolaidd
· Sicrhau bod staff wedi’u hyfforddi i adnabod ac ymateb i arwyddion o risg neu gamdriniaeth
· Darparu llwybrau clir ar gyfer uwchgyfeirio pryderon
· Sicrhau bod pob aelod o staff yn deall eu cyfrifoldebau o ran diogelu
Rhaid i unrhyw bryder diogelu gael ei weithredu ar unwaith drwy ddilyn gweithdrefnau lleol y Cyngor a phartneriaid statudol.
Os oes perygl uniongyrchol i unigolyn, rhaid cysylltu â’r Heddlu ar unwaith.

13.1 Cysylltu a Llwybrau Uwchgyfeirio
Os oes gan y darparwr bryder am ddiogelwch plentyn neu oedolyn, dylid cysylltu ar unwaith â:
· Tîm Cynghori ac Asesu Gwasanaethau Oedolion – 01766 772577
· Tîm Dyletswydd Gwasanaethau Plant – 01766 772577
Y tu allan i oriau swyddfa (ar ôl 5yp, penwythnosau a gwyliau banc):
· Tîm Tu Allan i Oriau Gwasanaethau Cymdeithasol – 01766 772577


Mynediad i Gymorth Mewn Argyfwng Digartrefedd:
· Mae'r gwasanaeth hwn yn gweithredu rhwng yr oriau a nodir yn y fanyleb ac nid yw'n wasanaeth ymateb argyfwng na gwasanaeth y tu allan i oriau.
· Os bydd person ifanc angen cymorth brys mewn perthynas â digartrefedd neu os oes risg uniongyrchol o golli llety y tu allan i oriau'r gwasanaeth, rhaid i'r darparwr sicrhau bod gwybodaeth glir yn cael ei darparu ynghylch sut i gael cymorth.

Bydd hyn yn cynnwys cyfeirio at:
Adran Digartrefedd Cyngor Gwynedd
· Ffôn: 01286 685100 (yn ystod oriau swyddfa)
· Ffôn: 01286 771000 (tu allan i oriau swyddfa)

Lle bo angen, dylai'r darparwr hefyd sicrhau bod pobl ifanc yn ymwybodol o wasanaethau brys perthnasol eraill, gan gynnwys gwasanaethau cymdeithasol, iechyd neu'r heddlu os oes risg uniongyrchol i ddiogelwch neu les unigolyn.


13.2 Polisïau a Chydymffurfiaeth Ychwanegol
Rhaid i’r darparwr feddu ar a chynnal y polisïau canlynol:
· Polisi Amddiffyn Plant
· Polisi Diogelu Oedolion
· Polisi Trais Domestig ar gyfer staff
Rhaid i’r polisïau hyn gael eu hadolygu a’u diweddaru yn rheolaidd yn unol â deddfwriaeth a chanllawiau cenedlaethol.
Disgwylir i’r darparwr gydymffurfio â’r Ddyletswydd Trais Difrifol (Deddf Heddlu, Trosedd, Dedfrydu a’r Llysoedd 2022), gan weithio gyda phartneriaid i rannu gwybodaeth a chefnogi ymdrechion i atal a lleihau trais difrifol.

13.3 Iechyd a Diogelwch
Rhaid i'r darparwr sicrhau bod trefniadau Iechyd a Diogelwch priodol ar waith er mwyn amddiffyn staff, gwirfoddolwyr, pobl ifanc a'r cyhoedd wrth ddarparu'r gwasanaeth.
Rhaid i'r darparwr feddu ar bolisïau, gweithdrefnau a systemau perthnasol sy'n cael eu hadolygu'n rheolaidd a'u gweithredu'n effeithiol.
Dylai hyn gynnwys, ond nid yw'n gyfyngedig i:
· Gweithdrefnau gweithio ar eich pen eich hun (Lone Working).
· Asesu a rheoli risg.
· Adrodd a chofnodi damweiniau a digwyddiadau.
· Rheoli argyfyngau a digwyddiadau difrifol.
· Iechyd a diogelwch mewn swyddfeydd a lleoliadau cymunedol.
· Cymorth cyntaf a threfniadau lles staff.
· Asesu risg ar gyfer gweithgareddau, digwyddiadau a lleoliadau darparu gwasanaeth.
· Trefniadau i gefnogi staff wrth ymateb i ymddygiad heriol, bygythiol neu dreisgar.
· Polisi Trais Domestig ar gyfer staff a defnyddwyr gwasanaeth.
Rhaid i'r darparwr sicrhau bod staff yn derbyn hyfforddiant priodol ac yn deall eu cyfrifoldebau mewn perthynas ag Iechyd a Diogelwch.


14. Cwynion
Rhaid i’r darparwr feddu ar bolisi a gweithdrefn gwyno clir, hygyrch ac effeithiol.
Rhaid i:
· Copïau o’r polisi a’r gweithdrefnau cwyno gael eu darparu i’r Tîm Comisiynu GCT yng Nghyngor Gwynedd ar ddechrau’r contract i’w cymeradwyo
· Y broses gwyno fod yn glir, yn dryloyw ac ar gael i bob defnyddiwr gwasanaeth
Rhaid i unrhyw gŵyn sy’n ymwneud â’r gwasanaeth hwn gael ei:
· Chofnodi’n ffurfiol
· Uwchgyfeirio’n briodol
· Rhannu gyda’r Awdurdod yn brydlon
Rhaid dod ag unrhyw gŵyn sylweddol neu ddifrifol i sylw’r Prif Swyddog GCT yng Nghyngor Gwynedd yn ysgrifenedig ac ar unwaith.

15. Monitro, Gwerthuso ac Adrodd
Rhaid i’r darparwr weithredu systemau cadarn i fonitro, gwerthuso ac adrodd ar berfformiad y gwasanaeth.
Disgwylir i’r darparwr ddefnyddio data a thystiolaeth i ddeall galw, asesu effaith, ac i lywio datblygiad parhaus y gwasanaeth.

 15.1 Monitro Perfformiad
Bydd y gwasanaeth yn:
· Cofnodi ymgysylltiad defnyddwyr a’r cymorth a ddarperir
· Monitro canlyniadau yn unol ag amcanion y Grant Cymorth Tai (GCT)
· Casglu adborth gan ddefnyddwyr y gwasanaeth
· Defnyddio data i wella’r gwasanaeth yn barhaus
Disgwylir i’r darparwr ddarparu dadansoddiad o dueddiadau galw, anghenion sy’n dod i’r amlwg, a bylchau mewn darpariaeth fel rhan o’r prosesau monitro.


15.2 Adrodd a Gofynion GCT
Rhaid i’r darparwr gydymffurfio â holl ofynion monitro’r Grant Cymorth Tai.
Bydd hyn yn cynnwys:
· Cwblhau’r Fframwaith Deilliannau GCT, gan gynnwys deilliannau cynradd ac eilaidd
· Cyflwyno Dychweliadau Monitro Perfformiad (PMR) ar sail chwarterol
· Darparu data cywir, cyflawn ac mewn modd amserol
Gall y Comisiynydd ofyn am wybodaeth ychwanegol yn rhesymol er mwyn asesu perfformiad y gwasanaeth.

15.3 Monitro gan y Comisiynydd
Bydd y Comisiynydd yn monitro ac yn adolygu ansawdd y gwasanaeth drwy:

· Gyfarfodydd monitro rheolaidd
· Adolygiadau gwasanaeth blynyddol
· Adolygiad llawn o’r gwasanaeth ar ddiwedd cyfnod y contract (neu’n gynharach os oes angen)
Rhaid i’r darparwr gydweithredu’n llawn â’r prosesau hyn.

15.4 Ynysu ac Archwilio
Rhaid i’r darparwr gydweithredu gyda’r Awdurdod mewn unrhyw weithgaredd monitro, archwilio neu werthuso.
Gall hyn gynnwys (ond heb fod yn gyfyngedig i):
· Mynediad i gofnodion perthnasol
· Mynediad i staff
· Mynediad i leoliadau’r gwasanaeth
Lle bo’n briodol, rhaid i’r darparwr ddarparu tystiolaeth i gefnogi’r data a gyflwynir.

15.5 Dysgu a Datblygu’r Gwasanaeth
Disgwylir i’r darparwr ddefnyddio gwybodaeth a gesglir drwy fonitro i:
· Adnabod meysydd i wella
· Addasu’r ddarpariaeth
· Cyfrannu at ddatblygiad y gwasanaeth dros amser
Disgwylir i’r darparwr rannu mewnwelediadau gyda’r Comisiynydd i gefnogi cynllunio a chomisiynu yn y dyfodol.

16. Trefniadau Ymadael a Therfynu’r Gwasanaeth
Rhaid i'r darparwr gydweithredu'n llawn â'r Awdurdod i sicrhau bod unrhyw drefniadau ar gyfer dod â'r gwasanaeth i ben, trosglwyddo'r gwasanaeth neu newid darparwr yn cael eu rheoli'n ddiogel ac yn effeithiol.
Mewn achos lle mae'r gwasanaeth yn dod i ben neu'n trosglwyddo i ddarparwr arall, rhaid i'r darparwr:
· Sicrhau cyn lleied â phosibl o darfu ar bobl ifanc sy'n defnyddio'r gwasanaeth.
· Gweithio gyda phobl ifanc i gau neu drosglwyddo unrhyw gymorth mewn modd priodol ac hygyrch.
· Cydweithio â'r Awdurdod a darparwyr perthnasol i sicrhau trosglwyddiad diogel a threfnus.
· Rheoli unrhyw faterion staffio, cofnodion a gwybodaeth yn unol â gofynion cyfreithiol a chytundebol.
· Sicrhau bod unrhyw ddata, dogfennau neu wybodaeth sy'n berthnasol i barhad y gwasanaeth yn cael eu trosglwyddo'n ddiogel ac yn unol â deddfwriaeth diogelu data.

Disgwylir i'r darparwr feddu ar gynllun ymadael priodol a'i roi ar waith pan fo angen.

